
346

G I O R N A L E S TORI CO E L E T T E R A R I O D E L L A L I G U R I A



O gh’ eira ro Marin, ch'i ghe bravava,

E v’asseguro, ch’ò ghe fè un capello,[1]

E cosi grosse archebuxae tirava,

Ch’i no diressi mai, che l’eira quello,[2]

E no mancava mai de desparà

Per defende ra Patria menazzà.



XXXV.

Vegne ro morbo;[3] s’ò no gh’eira Zan

Què cosi bravo figlio de Simon,

Ch’ò strenzeva ri denti com’un Can,

E semegliava là giusto un Dragon,

E ro paire dro paire de Mamàn

O s'eira armao giusto com’un Campion,

Azzò che Taggia sua quella giornà

Poesse dì, Son Taggia consorà.



XXXVI.

Barba Tibaodo, Trippa e Bonanao,[4]

Bocciazzo, Carbiellon, Forza, e Barello,

Formigora, Besazza, e Nicorao,

Galonferro, Marghè, Frizza, e Babello,

E Mastro Zorzo vorpe con Sciorao,

Sem’à sto chi tirava, e sem’à quello,

Cosi fè Stangapeiro, e Bene mollo

Con Pasturè, Martin, Pitè, e Gianollo.



XXXVII.

Che direi voi de que’ Lucco peccion?

No follo bravo sorva tutti i bravi?

Foscia, ch’ò no pareva un Sordaton

A lanzà zù cantei, sbatte zù travi?

Poretto dra parola,[5] e l’Ardizzon,

Co ro Reghezza ne fen dotrei[6] schiavi,

E ri vorrevan mezi capuzzà,

S’à ro sò muoo i ri lasciavan fà



XXXVIII.

Quello varente Barbao[7] de Borèo

Che dro sangue nemigo fava lago,

No ri menava squasi tutti à rèo,

E attorno à quelli semegliava un Drago?

O ne ferì chiù de trenta, me crèo,

De muoo de quello sangue ell’eira vago,

E ghe fraccassà tanto quella scheira,

Ch’ò ghe levà[8] d’in man ra sà bandeira.




Società Ligure di Storia Patria - biblioteca digitale - 2012


	↑ Ghe faixeva ciù sgarbi ch’a un zerneglio

	↑ Ch'o paixeva e li a guerra o fosse veglio

	↑ Vegne ra gotta!

	↑ Parecchi nomi sono diversi.

	↑ Poretto, Andrè Pirolla,

	↑ dootrei.

	↑ Barba

	↑ De quanti o ne scontrà ne fe in maixelo,
 E Zanomento con Franzè Lareo
 I ri tagliava come ro tortelo;
 Lorè Scingosci i ri menava arreo,
 E perchè in Mooro o ghe squarzà o capelo
 O gh’andè addosso e o ghe frappà ra cieira
 E o ghe levà.

